
Бүгінгі таңда халықаралық деңгейде "қаржылық инклюзия" терминніне 

әмбебап анықтамасы жоқ. Алайда, көптеген халықаралық ұйымдар мен 

басқармалар ұқсас анықтамаларды қолданады. Мысалға, CFI (Center for Financial 

Inclusion) аналитикалық талдау орталығы мен Халықаралық банк инклюзия сөзін 

қолжетімділік деп қарастырады [1,2].  Олардың мәні, жалпы алғанда, әркімнің 

қазіргі қоғам мен экономикаға толыққанды қатысу үшін қажетті қаржылық 

өнімдер мен қызметтерге қол жеткізе алуы.  

Қаржы инклюзиясы деген экономикалық өсуге, жаңа жұмыс орындарын 

құруға және дамуға ықпал ететін фактор. Қаржылық қызметтерге қол жеткізу 

және оларды пайдалану отбасылар мен шағын бизнес иелеріне табыс табуға, 

тұрақты емес ақша ағындарын басқаруға, мүмкіндіктерге инвестиция салуға, 

экономикалық құлдырауға төзімділікті арттыруға және кедейлік жағдайынан 

шығуға көмектеседі [3]. Қаржылық инклюзияның негізгі элементтері ретінде: 

банк шоты, сақтандыру, еркін қаржылық кеңес ала алу, депозит, қол жетімді 

несие, төлемдер мен ақша айналымдарын жатқызуға болады [4].  

Қазақстандық авторлар қаржы инклюзиясын “Қаржы секторындағы тағы 

бір ұзақ мерзімді тренд”-, дейді [5]. Қазіргі нарықтық экономика заманыңда, 

қаржы құралдарынсыз бір күндіде елестету мүмкін емес. Халықтың қаржылық 

инклюзия көрсеткіші , елдің  экономикалық көрсеткіші деуге болады. Егер елде 

қаржы инклюзия көрсеткіші төмен болса, цифрлық экономика заманынан қайта 

қолма-қол ақша, көлеңкелі экономикада өмір сүру. Ал керісінше, қаржы 

инклюзия көрсеткіші жоғарлауы, бұл тек қана халықтың әл-ауқат деңгейінің 

жоғарлауы емес, онымен қатар ұлттық экономиканың артуы деп қарастыра 

аламыз. Lund University Research-тің зерттеуі бойынша, халықтың қаржылық 

инклюзия деңгейінің 10% артуы, ЖІӨ-ді 0,3%-ға артырады деген тұжырымға 

келген. Статистика мен зерттеу деректеріне сәйкес, соңғы жылдары Қазақстан 

қаржылық қолжетімділікті арттыруда айтарлықтай жетістіктерге қол жеткізді, 

бірақ қалалық және ауылдық аудандар арасында әлі де белгілі бір алшақтық бар. 

Қазақстан Ұлттық Банкінің және Дүниежүзілік банк пен ЭЫДҰ есептері сияқты 

түрлі зерттеулердің деректері бойынша 2020-2021 жылдарға арналған қаржылық 

қызметтерге қолжетімділігі Қазақстан халқының шамамен 80-85% үлесі банктік 

шоттарға қол жеткізе алады, бұл Қазақстанды Орталық Азиядағы көшбасшылар 

қатарына қосады. Ал, қаржылық сауаттылық деңгейі 2018 жылы 36% құрады. 

Жалпылай алғанда,  қаржылық  сауаттылық  деңгейін 21 баллдық системамен 

есептеледі.  Бүкіл әлем бойынша дамыған елдерде орташа көрсеткіш 14,1 

құрайды. Ал, Қазақстанда бұл көрсеткіш 13,1 құрады [6].  Цифрлық экономикаға 

өтумен, мобильдік банкинг қосымшаларына деген сұраныста артты. Оған 

қарамастан, Алматы мен Астана қалаларындағы онлайн төлемдер көрсеткіші 1 

мың адамға  шаққанда 3,9 мың адамнан асады, бұл батыс өңірден 9 есе, ал 

оңтүстік өңілерден 20 есе көп [6]. Бірақ, бұны үкімет урбандалу деңгейінің  

ерекшеліктерімен түсіндіреді. Бүгінгі таңда қосымшалардың басты аудиториясы 

ретінде 16-45 жас пен Астана, Алматы, Шымкент тәрізді ірі қала тұрғындары мен 

қатар 45-60 жастағы ауыл аймақ тұрғындарын атап өтуге болады. Мысалға, 

Kaspi.kz мобильді банкинг қосымшасын алсақ, 10 миллионнан артық 

қолданушылары бар. Бұл Қазақстандағы әрбір  2-ші адамның Kaspi.kz  

қосымшасын қолданып, халықтың қаржылық қолжетімділігінің деңгейі жоғары 

деген тұжырымға келуге болады. Бірақ, оған қарамастан дамыған елдердегі 

идеалды үлгі деңгейге жетуде көптеген проблемалар бар.  

 

Кесте 1 - Қазақстандағы қаржылық инклюзияның басты мәселелері мен 

шешу жолдары 

 

Қазақстанның 2030 жылға дейінгі қаржылық даму стратегиясының басты 

концепцияларының бірі: қаржылық инклюзия мен халықтың бәрінің 

қолжетімділігін арттыру. 2020-2024 жылдарға қаржылық сауаттылықты 

арттыруға байланысты Қазақстан Республикасының Үкіметімен концепция 

құрылды. 2024 жылдың соңына қаржылық сауаттылық деңгейін 41% жеткізу 

жоспарланды. Ұлттық Банк қаржы инклюзия рейтингдегі позицияларды 

жақсарту мақсатында мынадай қадамдарды ұйымдастырылды: 

1. Инфляциялық процестерді реттеу және кредиттік ресурстардың 

қолжетімділігі бөлігінде ақылға қонымды теңгерімді қамтамасыз ету мақсатында 

экономикалық өсудің ұзақ мерзімді қарқынынан жоғары емес деңгейде нақты 

мәнде базалық мөлшерлемені қолдауға бағытталған Ұлттық Банктің саясаты 

жүргізілді 

2. Тұрғын үй ипотекасының қолжетімділігін арттыру үшін "7-20-

25"бағдарламасы іске асырылуда   

3. Микроқаржыландыру мен исламдық қаржыландыруды тарту үшін 

жағдайлар жасалған 

4. Қаржы лизингі үшін салықтық жеңілдіктер сақталды 

5. Ұлттық Банктің қаржылық қызметтерді тұтынушылардың құқықтарын 

қорғау, қаржылық қызметтердің қолжетімділігін арттыру, халықтың қаржылық 

сауаттылығы саласындағы озық тәсілдерді ілгерілету мақсатында қаржылық 

қолжетімділік Альянсы (Alliance for Financial Inclusion) халықаралық ұйымына 

кіруі 

6. Invest-Online мобильді қосымшасы іске қосылды (халық үшін Ұлттық 

Банктің ноталарына инвестициялаудың қолжетімділігі артты) 

7. Ұлттық Банк жүргізетін реформаларды жариялау бойынша Ұлттық 

Банктің әлеуметтік желілердегі аккаунттары құрылды 

8. Реттеуші құмсалғыш іске қосылды 

9. 1.01.2019 жылдан бастап онлайн-сақтандыру және сақтандыру полисінің 

заңдылығын электрондық нысанда бекіту енгізілді, ол сақтандыру 

компанияларының интернет-ресурстары арқылы сақтандыру шарттарын 

жасасуға мүмкіндік береді: - сақтандыру секторын цифрландыру мақсатында, 

онлайн-сақтандырудың толыққанды жұмыс істеуі үшін және т. б. [7]. 

 
Сурет 2.  Қаржылық қолжетімділікке жету шаралары 

 

Қорытындылай келе, Қазақстандағы қаржылық инклюзия тұрақты 

экономикалық өсу мен әлеуметтік тұрақтылықты қамтамасыз етуде шешуші рөл 

 
 

Қаржылық инфрақұрылымды дамыту 
Қаржылық сауаттылықты арттыру 

Мемлекеттік қолдау көрсету 
Цифрлық технологияларды енгізу 

Халықаралық серіктестік 

 

  

   
Қаржылық 

қолжетімділік 

атқарады. Соңғы жылдары ел бұл бағытта айтарлықтай ілгерілеп, халықтың 

қалың жігі, соның ішінде ауылдық аймақтар мен шағын бизнес үшін қаржылық 

қызметтердің қолжетімділігін жақсартты. Бұл мобильді және онлайн банктік 

қызметтерді дамыту арқылы мүмкін болды Kaspi.kz, сондай-ақ кірісі шектеулі 

адамдар үшін де қол жетімді инновациялық қаржылық өнімдерді енгізу. Алайда, 

қаржылық сауаттылықтың төмен деңгейі және несиеге қол жетімділіктің 

шектеулі болуы сияқты мәселелер өзекті болып қала береді. 

Болашақта қаржылық сауаттылық бойынша білім беру бағдарламаларын 

одан әрі жақсарту, шалғай аудандарда инфрақұрылымды дамыту және қаржы 

мекемелеріне деген сенімді күшейту аса маңызды міндеттер болады. Бұл 

проблемаларды ойдағыдай шешу азаматтардың экономикалық жағдайын 

жақсартуға ғана емес, болашақта Қазақстан экономикасының тұрақты дамуы 

үшін маңызды кәсіпкерлік белсенділікті ынталандыруға да ықпал ететін болады. 

